
Shri RudradvAdashanama StotraM

శ్రీరుద్రద్వాదశనామస్తోత్రమ్  

ప్రథమం  తు మహాదేవం ద్వితీయం తు మహేశ్వరమ్ ।
తృతీయం శఙ్కరం ప్రోక్తం   చతుర్థం  వృషభధ్వజమ్ ॥ ౧॥
పఞ్చమం కృత్తివాసం చ షష్ఠం  కామాఙ్గనాశనమ్  ।
సప్తమం దేవదేవేశం శ్రీకణ్ఠం   చాష్టమం  తథా ॥౨॥
నవమం తు హరం దేవం దశమం పార్వతీపతిమ్ ।
రుద్రమేకాదశం  ప్రోక్తం   ద్వాదశం శివముచ్యతే ॥ ౩॥
ఏతద్వాదశనామాని త్రిసన్ధ్యం   యః పఠేన్నరః ।
గోఘ్నశ్చైవ  కృతఘ్నశ్చ భ్రూణహా  గురుతల్పగః ॥ ౪॥
స్త్రీబాలఘాతకశ్చైవ   సురాపో వృషలీపతిః ।
సర్వం నాశయతే పాపం శివలోకం స గచ్ఛతి ॥ ౫॥
శుద్ధస్ఫటికసఙ్కాశం  త్రినేత్రం   చన్ద్రశేఖరమ్  ।
ఇన్దుమణ్డలమధ్యస్థం    వన్దే దేవం సదాశివమ్ ॥౬॥
॥ ఇతి శ్రీరుద్రద్వాదశనామస్తోత్రం    సమాప్తమ్ ॥

